
shrIshyAmadevAShTottarashatanAmastotram

ಶ್ರೀಶ್ಯಾಮದೇವಾಷ್ಟೋತ್ತರಶತನಾಮಸ್ತೋತ್ರಂ

ಅನಾದ್ಯಂತೋ ಹ್ಯನಂತಶ್ರೀರಾಕಾಶಗ ಇಹಾಗಮಃ .
ಈತಿತ್ರಾತಾ ಚೋಗ್ರದಂಡಊತಿಕೃದೃಣಶೋಧನಃ .. 1..
ಏಕರಾಡೈತಿಹಾಸಿಕ್ಯಮೃಗ್ಯ ಓಷಧಿವೀರ್ಯದಃ .
ಔಪನಿಷದೋಂಽಶುಮಾನ್ ಕೇಶಪ್ರಿಯಃ ಕಲ್ಯಾಣವೃತ್ತಿದಃ .. 2..
ಕಲಿಕಾಲೇಽದ್ಭುತಾಚಿಂತ್ಯಶಕ್ತಿಶಾಲೀ ಕೃತಿಪ್ರಿಯಃ .
ಖಾಟೂಗ್ರಾಮಕೃತಸ್ಥಾನಃ ಖಾಟೂಯಾತ್ರಾಜನಪ್ರಿಯಃ .. 3..
ಗುಣಾಢ್ಯೋ ಗುಣಿಸಂರಕ್ಷೀ ಗ್ರಹಭೀತಿವಿನಾಶಕಃ .
ಘಟನಾಪ್ರಿಯಶ್ಚಂದ್ರರಮ್ಯಃ ಛತ್ರಧಾರೀ ಜಯಪ್ರದಃ .. 4..
ಝಟಿತ್ಯಾಶ್ಚರ್ಯಕಾರೀ ಚ ಟುಪ್ಕ್ರೋಧೀ ಠಾಕುರಪ್ರಭುಃ .
ಡಾಕಿನೀತ್ರಾಸನಿರ್ಹಾರೀ ಢುಂಢಾರಿಕ್ಷೇತ್ರಮಧ್ಯಗಃ .. 5..
ಣಕಾರೈವದುರ್ಲಕ್ಷ್ಯಪದಸ್ತೇಜಸ್ತಪೋನಿಧಿಃ .
ತಪನೀಯಾಭೂಷಣಾಢ್ಯೋ ಥೂತ್ಕಾರಾಪಹತಾಸುರಃ .. 6..
ದೃಢವ್ರತೋ ದೃಢಪ್ರೇಮೀ ದಾತಾ ದಾನವಿಧಿಪ್ರಿಯಃ .
ಧೀರೋ ಧೀರಪ್ರಿಯೋ ಧೀಮಾನ್ ಧೀದಾತಾ ಧಾನ್ಯವರ್ಧನಃ .. 7..
ಧಾತ್ರೀಪ್ರಿಯೋ ಧೈರ್ಯದಾತಾ ನ್ಯಾಯಕಾರೋ ನತಿಪ್ರಿಯಃ .
ಪಾಮರಾಣಾಮಪಿ ತ್ರಾತಾ ಪಾಪಹಾರೀ ಪಶುಪ್ರದಃ .. 8..
ಫಾಲ್ಗುನೇಽಫಲ್ಗುದಾತಾ ಚ ಬಹುಬಾಹುರ್ಭಯಾಪಹಃ .
ಭಕ್ತಪ್ರಿಯೋ ಭಕ್ತಸಖೋ ಭಕ್ತಭಾವಪ್ರಪೋಷಕಃ .. 9..
ಭಕ್ತಿದೋ ಭಕ್ತವಚಸಾಂ ಶ್ರೋತಾ ಚ ಭಜನಪ್ರಿಯಃ .
ಮಿತಭಾಷೀ ಮೃಷಾದ್ವೇಷೀ ಯಜ್ಞಪ್ರೇಮೀಯಮಪ್ರಿಯಃ .. 10..
ರಮ್ಯಮಂದಿರಮಧ್ಯಸ್ಥೋ ಲೀಲಯಾ ಬಹುರೂಪಧೃಕ್ .

ವಿಶಾಲಭಾಲತಿಲಕಃ ಶರಣಾಗತವತ್ಸಲಃ .. 11..
ಷಟ್ಕರ್ಮವಿದ್ಯಃ ಸಂತಾನದಾತಾ ತು ಹವನಪ್ರಿಯಃ .
ಶ್ರೀಶ್ಯಾಮದೇವೋ ಬ್ರಹ್ಮಣ್ಯೋ ಬಾಲಕೇಶಾರ್ಪಣಪ್ರಿಯಃ .. 12..
ದಾಂಪತ್ಯಕ್ಷೇಮಕರ್ತಾ ಚ ಶುಭೋಷ್ಣೀಷೀ ಸದರ್ಥಕೃತ್ .

ಉಶೀರವಾಸಿತಜಲಪ್ರಿಯಃ ಕೇತಕಿಗಂಧಭೂತ್ .. 13..

ಶ್ರೀಶ್ಯಾಮದೇವಾಷ್ಟೋತ್ತರಶತನಾಮಸ್ತೋತ್ರಂ

ಕೌಸುಂಭವರ್ಣವಸ್ತ್ರಾಢ್ಯಃ ಕೇಸರಾಲೇಪನಪ್ರಿಯಃ .
ಆಯತಾಕ್ಷಃ ಸುದೀಪ್ತಾಕ್ಷಃ ಸುನಾಸಾ ವಿತತಶ್ರವಾಃ .. 14..
ಶೃಂಗಾರಹೃದ್ಯೋ ಲೋಕೇಶೋ ವರ್ವರಾಕಾರಕೇಶವಾನ್ .

ದರ್ಶನೀಯತಮಃ ಶ್ಯಾಮಃ ಸುಲಲಾಟಃ ಸುವಿಕ್ರಮಃ .. 15..
ಕಿರೀಟೀ ಮಣಿರತ್ನಾಢ್ಯೋ ಮಕರಾಕೃತಿಕುಂಡಲೀ .

ಶ್ವೇತಧ್ವಜಃ ಸ್ಮಿತಮುಖೋ ಭಕ್ತಾನಾಮಭಯಂಕರಃ .. 16..
ಭಕ್ತಾನಾಂ ಪಾಲನಾರ್ಥಾಯ ನಾನಾವೇಷಧರೋಽನಘಃ .
ಸತ್ಯಪ್ರಿಯಃ ಪ್ರಾಣದಾತಾ ಸತ್ಯಸಖ್ಯಃ ಸದಾವಸುಃ .. 17..
ದ್ವಾದಶೀತಿಥಿಸಂಸೇವ್ಯಃ ಸಾಜ್ಯಚೂರ್ಣೇಲಿಮಪ್ರಿಯಃ .
ಶ್ರೀಮದ್ಭಾಗವತಾಸ್ವಾದರಸಿಕೋ ಭೂತಿವರ್ಧನಃ .. 18..
..ಫಲಶ್ರುತಿಃ ..
ಅಷ್ಟೋತ್ತರಶತಂ ನಾಮ್ನಾ ಪ್ರಭೋಃ ಶ್ಯಾಮಸ್ಯ ಸೇವ್ಯತಾಂ .

ಕ್ಷೇಮಃ ಶಿವಂ ರೋಗದೋಷನಿವೃತ್ತಿರನುಭೂಯತಾಂ .. 19..

ಶ್ರೀಶ್ಯಾಮಕೃಪಯಾ ಹ್ಯೇತನ್ನಾಮ್ನಾಮಷ್ಟೋತ್ತರಂ ಶತಂ .

ಗೋಪಾಲಚಂದ್ರಮಿಶ್ರಸ್ತು ಲೋಕೇ ಪ್ರಾಚೀಕಶಚ್ಛುಭಂ .. 20..

..ಇತಿ ಶ್ರೀಶ್ಯಾಮದೇವಾಷ್ಟೋತ್ತರಶತನಾಮಸ್ತೋತ್ರಂ ..

ಭಗವಾನ್ ಶ್ರೀಶ್ಯಾಮದೇವ ರಾಜಸ್ಥಾನ ಕೇ ಅತಿಪ್ರಸಿದ್ಧ ದೇವತಾ ಹೈಂ
ಔರ ಲಾಖೋಂ ಘರೋಂ ಕೇ ಕುಲದೇವ,ಇಷ್ಟದೇವ ಹೈಂ . ಶ್ರೀಶ್ಯಾಮದೇವ
ಕೋ ಕಥಾ ಸಂಸ್ಕೃತಸಾಹಿತ್ಯ ಕೇ ಅನುಪಮ ನಿಧಿ ಪುರಾಣೋಂ ಮೇಂ ಉಪಲಬ್ಧ
ಹೈಂ. ಶ್ರೀಶ್ಯಾಮಪ್ರಭು ಕೀ ವಿಸ್ತೃತ ಕಥಾ ಮಹರ್ಷಿ ವೇದವ್ಯಾಸ-ರಚಿತ
ಅಷ್ಟಾದಶಮಹಾಪುರಾಣೋಂ ಮೇಂ ಸೇ ಅನ್ಯತಮ,ಪ್ರಧಾನ ಸ್ಕಂದ-ಪುರಾಣ ಕೇ
ಕೌಮಾರಿಕಾಖಂಡ ಮೇಂ ಮಿಲತೀ ಹೈ .ಯಹ ಕಥಾ ಪಾಁಚ  ಅಧ್ಯಾಯೋಂ (345

ಶ್ಲೋಕೋಂ) ಮೇಂ ಹೈ, ಜೋ ಅತೀವ ಸುಂದರ, ರೋಚಕ ಏವಂ ಉಪದೇಶಪ್ರದ
ಹೈ .
ಇಸಕೇ ಅತಿರಿಕ್ತ ಭಾರತಸಾರ ಮೇಂ ಭೀ ಸಂಕ್ಷಿಪ್ತ ಶ್ರೀಶ್ಯಾಮದೇವಕಥಾ
ದೋ ಅಧ್ಯಾಯೋಂ (46 ಶ್ಲೋಕೋಂ)ಮೇಂ ಕಿಂಚಿತ್ ರೂಪಾಂತರ ಸೇ ಉಪಲಬ್ಧ
ಹೋತೀ ಹೈ .

